
 

2. fréttabréf 

Fjölbreytni í 

fyrirrúmi 
 

Um verkefnið 
Verkefnið Fjölbreytni í fyrirrúmi (e. Diversity Inside Out) miðar 
að því að mæta þörfum vinnumarkaðarins með því að auka 
vitund um nauðsyn fjölbreytts vinnuafls og veita tækifæri til að 
hlúa að sköpunarkrafti og nýsköpun þar sem fjölbreytt sjónarmið 
eru virt og metin að verðleikum. Verkefnið byggir á 
viðskiptatækifæris-greiningum (e. Business Case) til að skilja 
ferla og kerfi sem tryggja að hæfileikar og þekking einstaklinga, 
stjórnenda og starfsmanna fái notið sín sem best, með því að 
stuðla að andrúmslofti inngildingar og samþykkis á 
vinnustöðum. 

 

 

 

 

Góð þátttaka á 
námskeiðum 
Annar hluti verkefnisins var að 
prufukeyra námskeið um 
fjölbreytni á vinnustöðum. Á 
námskeiðinu var farið yfir 
margskonar efni sem varða 
fjölbreytileika. Þátttakendur 
fengu innsýn í stefnur og 
strauma, áskoranir og tækifæri 
og hvernig má takast á við 
breytingar. Einnig voru tækifæri 
til tengslamyndunar við aðra 
stjórnendur og að auka þekkingu 
sína á fjölbreytileika og 
inngildingu.  

Námskeiðinu var skipt upp í 
eftirfarandi 4 lotur:  

1. Ávinningur af fjölbreyttum 
starfshóp fyrir stofnanir 
og einstaklinga 

2. Sálfræði „öðrunar“  

3. Jákvæð inngrip til að 
stuðla að velferð 
fjölbreytts hóps 
starfsfólks  

4. Breytingar og áskoranir 
eftir Covid hjá 
vinnustöðum með 
fjölbreyttan hóp 
starfsfólks 

Góð mæting var á námskeiðin á Akureyri. 

Fjölbreytnispjöldin stóðu upp úr 
 

 

 

Fjölbreytnispjöldin voru kynnt á námskeiðinu 
og má með sanni segja að þau hafi staðið upp 
úr hjá þátttakendum. Unnið var með þau í 
hópum og svo voru umræður á eftir.  

Spjöldin bjóða upp á sögur, sviðsmyndir og 
spurningar sem ætlað er að nota til að hvetja til 
líflegrar umræðu og samræðu um fjölbreytni. 
Þau eru hugsuð sem grunnur að samtali um 
þau vandamál sem tengjast fjölbreytni og 
inngildingu á vinnustaðnum, s.s. mismunun á 
grundvelli kynþáttar, fötlunar, aldurs, kyns, 
kyngervis, kynhneigðar, breytingaskeiðs og 
viðveru, auk margþátta mismununar, 
umönnunar fjölskyldumeðlima og vanda 
tengdum því að vera foreldri.  

Spjöldin eru hagnýt verkfæri sem nota má til 
fræðslu og til að skapa umræðu um fjölbreytni 
á vinnustað. Þau geta einnig verið innlegg í 
umræður um raunveruleg vandamál sem 
kunna að hafa komið upp og valdið 
misskilningi eða átökum. Auk þess munu 
fjölbreytnispjöldin vekja athygli á mikilvægi 
umræðu um fjölbreytni og jákvæð áhrif hennar 
á bæði fyrirtæki og starfsfólk. 

Spjöldin ásamt ítarefni til þjálfunar eru 
aðgengileg öllum til afnota á vefsíðu 
Jafnréttisstofu hér.  

